ჯანმრთელობის დაცვის დეპარტამენტის უფროსს
ქალბატონ მარინა დარახველიძეს


ქალბატონო მარინა,

როგორც მოგეხსენებათ, 2016 წლის ჯანმრთელობის დაცვის სახელმწიფო პროგრამას  -„სასწრაფო სამედიცინო დახმარება და სამედიცინო ტრანსპორტირება“ (35 03 03 07 01) კოორდინირებას უწევს საგანგებო სიტუაციების კოორდინაციისა და რეჟიმის დეპარტამენტი. პროგრამის  ერთ-ერთი კომპონენტია - „საგანგებო სიტუაციებისა და სპეციალური ოპერაციების დროს შესაბამისი ტექნიკით აღჭურვილი სამედიცინო ბრიგადის თანხლება და გადაუდებელი სამედიცინო დახმარების უზრუნველყოფა“, რომლის დაფინანსების მექანიზმი განსაზღვრულია  გლობალური ბიუჯეტის პრინციპით,  მომსახურების შესყიდვა ხორციელდება „სახელმწიფო მესყიდვების შესახებ" საქართველოს კანონის 101 მუხლის მე-3 პუნქტის „დ“ ქვეპუნქტის შესაბამისად და მიმდინარე წლის სექტემბრიდან კომპონენტის მიმწოდებლად დარეგისტრირებულია სსიპ „სასწრაფო სამედიცინო დახმარების ცენტრი“
აღნიშნული კომპონენტით განსაზღვრული მომსახურების განსაკუთრებული სპეციფიკიდან გამომდინარე, რაც გულისხმობს საგანგებო სიტუაციებისა და სპეციალური ოპერაციების დროს სასწრაფო სამედიცინო მომსახურების მიწოდებას, აუცილებელია მომსახურების მიმწოდებელ სუბიექტს გააჩნდეს: სათანადოდ აღჭურვილი, თანამედროვე ტიპის რეანიმობილები;  მაღალკვალიფიციური სპეციალისტებით დაკომპლექტებული კრიტიკული მედიცინის ბრიგადები; ჰქონდეს დაუყოვნებელი სერვისის მიწოდების მზაობა 24/7 რეჟიმში; ოპერირებდეს მთელი ქვეყნის მასშტაბით. ამასთან, აღსანიშნავია, რომ ყოველთვიურად უშუალოდ სერვისის მიწოდება შესაძლოა არც განხორციელდეს, თუ ქვეყანაში არ შეიქმნა გადაუდებელი/საგანგებო სიტუაცია, თუმცა მისთვის მზადყოფნა მუდამ უნდა არსებობდეს. 
ყოველივე ზემოაღნიშნულის გათვალისწინებით, არსებული ადამიანური და ფინანსური რესურსების უფროს ხარჯთეფექტურად გამოყენების მიზანით, მიზანშეწონილად მიგვაჩნია კომპონენტის არსებული ფორმატი გაუქმდეს და სსიპ „სასწრაფო სამედიცინო დახმარების ცენტრს“ უშუალო ფუნქციად განესაზღვროს საგანგებო სიტუაციებისა და სპეციალური ოპერაციების დროს სასწრაფო სამედიცინო მომსახურების მიწოდებისათვის მზაობის უზრუნველყოფა, შესაბამისი (კომპონენტისთვის განსაზღვრული) ბიუჯეტის ცენტრის ბიუჯეტზე დამატების პირობებში.

